
2018  թվականի      N      -Ա
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 605-րդ հոդվածը` Հայաստանի Հանրապետության կառավարությունը որոշում է.
1. Հայաստանի Հանրապետության սեփականությունը հանդիսացող, քանդակագործ Ռուբեն Նալբանդյանի հեղինակած, 1.617.000 (մեկ միլիոն վեց հարյուր տասնյոթ հազար) ՀՀ դրամ արժողությամբ «Սուրբ երրորդություն» խաչքարը (խաչքար` նյութը կարմիր տուֆ, չափսը՝ 217x75x3, խաչքարի պատվանդան՝ նյութը կարմիր տուֆ, չափսը՝ 84x37x29, պատվանդանի տակդիր՝ նյութը բազալտ, չափսը՝ 78x33x18) նվիրաբերել Հայ Առաքելական եկեղեցու Ռուսաստանի և Նոր Նախիջևանի հայոց թեմին՝ Մոսկվայի հայկական եկեղեցա​կան համալիրի տարածքում տեղադրելու և ցուցադրելու նպատակով:
2. Հայաստանի Հանրապետության մշակույթի նախարարին՝ սույն որոշումն ուժի մեջ մտնելուց հետո երկամսյա ժամկետում Հայ Առաքելական եկեղեցու Ռուսաստանի և Նոր Նախիջևանի հայոց թեմի հետ կնքել սույն որոշման 1-ին կետում նշված խաչքարի նվիրաբերության պայմանագիր:

Հայաստանի Հանրապետության
                      վարչապետ                                                                Կ. ԿԱՐԱՊԵՏՅԱՆ
ՀԻՄՆԱՎՈՐՈՒՄ

«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
Որոշման ընդունումը պայմանավորված է Հայ-ռուսական մշակութային համագործակցության, ինչպես նաև «Հայաստանի Հանրապետության մշա​կույթի նախարարության և Ռուսաստանի Դաշնության մշակույթի նախարարության 2016-2018 թվական​ների համագործակցության մասին» ծրագրի շրջանակներում Ռուսաս​տանի Դաշնությունում անցկացված «Ռուսաստանում Հայաստանի մշա​կույթի օրեր» մշակութային ծրագրի ժամանակ Մոսկվայի հայկական եկեղեցա​կան համալիրի տարածքում բացված ժամանակակից հայկական խաչքարերի ցուցահանդեսին Ռուբեն Նալբանդյանի հեղինակած, 1.617.000 (մեկ միլիոն վեց հարյուր տասնյոթ հազար) ՀՀ դրամ արժողությամբ «Սուրբ երրորդություն» խաչքարը (խաչքար` նյութը կարմիր տուֆ, չափսը՝ 217x75x3, խաչքարի պատվանդան՝ նյութը կարմիր տուֆ, չափսը՝ 84x37x29, պատվանդանի տակդիր՝ նյութը բազալտ, չափսը՝ 78x33x18) ներկայացնելու նպատակով:
ՏԵՂԵԿԱՆՔ
«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առա​ջացնում:
ՏԵՂԵԿԱՆՔ
«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵ​ՐԻ ԵՎ ԾԱԽՍԵՐԻ 
ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2017 թվականի պետա​կան բյու​ջեում ծախսեր և եկամուտներ չի  առաջացնում:

